
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

__________________2016 թվականի N _______-Ն

ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ԳՈՐԾՈՂ ԿԱԶՄԱԿԵՐՊՈՒԹՅՈՒՆՆԵՐԻ ՆԱԽԱՁԵՌՆՈՒԹՅԱՄԲ ԿԱՄ ՀՐԱՎԵՐՈՎ ՕՏԱՐԵՐԿՐԱՑԻ ԲՈՒԺԱՇԽԱՏՈՂՆԵՐԻ ՄԱՍՆԱԳԻՏԱԿԱՆ ԿԱՐՃԱԺԱՄԿԵՏ ԳՈՐԾՈՒՆԵՈՒԹՅԱՆ ԹՈՒՅԼՏՎՈՒԹՅԱՆ ՏՐԱՄԱԴՐՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ

Համաձայն  «Բնակչության բժշկական օգնության և սպասարկման մասին» Հայաստանի Հանրապետության օրենքի 19.1-րդ հոդվածի 6-րդ մասի` Հայաստանի Հանրապետության կառավարությունը որոշում է.
1. Սահմանել Հայաստանի Հանրապետությունում գործող կազմակերպությունների նախաձեռնությամբ կամ հրավերով օտարերկրացի բուժաշխատողների մասնագիտական կարճաժամկետ գործունեության թույլտվության տրամադրման կարգը՝ համաձայն Հավելվածի:
2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրվանից: 
ՀՀ առողջապահության նախարար Լևոն Ալթունյան
Հավելված 

ՀՀ կառավարության 2016 թվականի

_____________ N ___-Ն որոշման

 
Կ Ա Ր Գ
ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ԳՈՐԾՈՂ ԿԱԶՄԱԿԵՐՊՈՒԹՅՈՒՆՆԵՐԻ ՆԱԽԱՁԵՌՆՈՒԹՅԱՄԲ ԿԱՄ ՀՐԱՎԵՐՈՎ ՕՏԱՐԵՐԿՐԱՑԻ ԲՈՒԺԱՇԽԱՏՈՂՆԵՐԻ ՄԱՍՆԱԳԻՏԱԿԱՆ ԿԱՐՃԱԺԱՄԿԵՏ ԳՈՐԾՈՒՆԵՈՒԹՅԱՆ ԹՈՒՅԼՏՎՈՒԹՅԱՆ ՏՐԱՄԱԴՐՄԱՆ
1. Սույն կարգով կարգավորվում են Հայաստանի Հանրապետությունում գործող կազմակերպությունների նախաձեռնությամբ կամ հրավերով օտարերկրացի ավագ և միջին բուժաշխատողների մասնագիտական կարճաժամկետ գործունեության թույլտվության (այսուհետ՝ Թույլտվություն) տրամադրման հետ կապված հարաբերությունները:
2. Թույլտվությունը (Ձև N 1) տրամադրում է Հայաստանի Հանրապետության առողջապահության նախարարությունը (այսուհետ` Նախարարություն):

3. Թույլտվությունը տրվում է Հայաստանի Հանրապետությունում գտնվելու համար մուտքի վիզայով սահմանված ժամկետով կամ առանց մուտքի վիզայի օրենքով կամ Հայաստանի Հանրապետության միջազգային պայմանագրերով սահմանված ժամկետով:  
4. Թույլտվության հայտը բավարարվում կամ մերժվում է սույն կարգով նախատեսված հայտը և փաստաթղթերը ներկայացնելու օրվանից մինչև 30 օրվա ընթացքում: 
5. Թույլտվություն ստանալու համար հայտ կարող է ներկայացնել օտարերկրացի բուժաշխատողին հրավիրող, բժշկական օգնության և սպասարկման որոշակի տեսակ կամ տեսակներ իրականացնելու համար Հայաստանի Հանրապետության օրենսդրությամբ սահմանված կարգով լիցենզավորված իրավաբանական անձը կամ անհատ ձեռնարկատերը կամ նրանց կողմից օրենքով սահմանված կարգով լիազորված անձը (այսուհետ՝ բժշկական կազմակերպություն):
6. Թույլտվություն ստանալու համար բժշկական կազմակերպությունը Նախարարություն է ներկայացնում`

1) հայտ համաձայն` Ձև N 2-ի` նշելով 

ա. իրավաբանական անձի դեպքում՝ անվանումը, գտնվելու վայրը, իրավաբանական անձի պետական գրանցման վկայականի (գրանցման) համարը, գործունեության իրականացման վայրը, հեռախոսահամարը, էլեկտրոնային փոստի հասցեն (առկայության դեպքում).
բ. անհատ ձեռնարկատիրոջ դեպքում` անունը, ազգանունը, անհատ ձեռնարկատիրոջ բնակության վայրը, անհատ ձեռնարկատիրոջ հաշվառման վկայականի (հաշվառման) համարը, գործունեության իրականացման վայրը, հեռախոսահամարը, էլեկտրոնային փոստի հասցեն (առկայության դեպքում).  
գ. բժշկական կազմակերպության կողմից իրականացվող բժշկական օգնության և սպասարկման լիցենզիայի սերիան, համարը, տրման օրը, ամիսը, տարին.
դ. բժշկական կազմակերպության կողմից հրավիրվող օտարերկրացի բուժաշխատողի անունը, ազգանունը, անձը հաստատող փաստաթղթի տվյալները.

ե. բժշկական կազմակերպության կողմից հրավիրվող օտարերկրացի բուժաշխատողի կողմից իրականացվող բժշկական օգնության և սպասարկման տեսակը, որի թույլտվության հայտ է ներկայացվում.

2) իրավաբանական անձի կամ անհատ ձեռնարկատիրոջ կողմից լիազորված անձի կողմից Թույլտվության հայտ ներկայացվելու դեպքում` Հայաստանի Հանրապետության օրենքով սահմանված կարգով նրան տրված լիազորագիրը.
3) բժշկական կազմակերպության կողմից հրավիրվող օտարերկրացի բուժաշխատողի անձը հաստատող փաստաթղթի պատճենը.
4) օտարերկրացի բուժաշխատողի կրթության փաստը հավաստող փաստաթղթերի փոխադարձ ճանաչման մասին Հայաստանի Հանրապետության միջազգային պայմանագրի առկայության դեպքում՝ օտարերկրացու միջին մասնագիտական կամ բժշկական բարձրագույն և հետբուհական կրթության, մասնագիտական որակավորման փաստաթղթերը, իսկ Հայաստանի Հանրապետության միջազգային պայմանագրի բացակայության դեպքում՝ Հայաստանի Հանրապետության օրենսդրությամբ սահմանված կարգով միջին մասնագիտական կամ բժշկական բարձրագույն և հետբուհական կրթության փաստը հավաստող փաստաթղթերի և մասնագիտական կրթության որակավորման ճանաչման մասին Հայաստանի Հանրապետության օրենսդրությամբ սահմանված կարգով տրված եզրակացությունը.
5) օտարերկրացի բուժաշխատողի գործունեության երկրում բժշկական գործունեությամբ զբաղվելու իրավունքի հավաստագիրը, լիցենցիան կամ արտոնագիրը (թույլտվությունը),

6) օտարերկրյա իրավասու մարմնի կողմից օտարերկրացի բուժաշխատողին Հայաստանի Հանրապետությունում կարճաժամկետ գործունեություն իրականացնելուն նախորդող ամսվա դրությամբ տրված պատշաճ մասնագիտական գործունեության տեղեկանքը (certificate of good standing):  
7. Հայտը և կից փաստաթղթերը նախարարություն կարող են ներկայացվել առձեռն կամ փոստով կամ առցանց՝ էլեկտրոնային կապի միջոցներով:

8. Նախարարություն ներկայացված փաստաթղթերի ուսումնասիրության հիման վրա ընդունվում է օտարերկրացի բուժաշխատողի մասնագիտական կարճաժամկետ գործունեության թույլտվություն տրամադրելու կամ օտարերկրացի բուժաշխատողի մասնագիտական կարճաժամկետ գործունեության թույլտվության տրամադրումը մերժելու վերաբերյալ Հայաստանի Հանրապետության առողջապահության նախարարի հրաման:
9. Oտարերկրացի բուժաշխատողը բժշկական կազմակերպությունում բժշկական օգնություն և սպասարկում կարող է իրականացնել միայն բժշկական կազմակերպությանը Թույլտվությունը տրամադրելուց հետո:
10. Թույլտվություն ստանալու համար ներկայացված փաստաթղթերում ձևական սխալների առկայության դեպքում նախարարությունը դրանք հայտնաբերելուց հետո մեկ աշխատանքային օրվա ընթացքում պատշաճ ծանուցում է բժշկական կազմակերպությանը դրա մասին և առաջարկում դրանք երկու աշխատանքային օրվա ժամկետում ուղղել կամ լրացնել: Սույն կետով սահմանված ժամկետը չի հաշվարկվում սույն կարգի 4-րդ կետով Թույլտվության տրամադրման կամ մերժման համար սահմանված ժամկետի մեջ:
11. Թույլտվության մասին հայտը մերժվում է` 

1) եթե հայտը և ներկայացված փաստաթղթերը թերի են (չեն լրացվել սույն կարգին համապատասխան նախարարության կողմից պատշաճ ծանուցելուց հետո) կամ եթե դրանք չեն համապատասխանում սույն կարգի 6-րդ կետի պահանջներին,
2) եթե օտարերկրացի բուժաշխատողի գործունեությունը իր բնակության կամ գործունեության վայրում կասեցված կամ արգելված է կամ եթե օտարերկրացի բուժաշխատողը զրկված է իր բնակության կամ գործունեության վայրում բժշկական օգնություն և սպասարկում իրականացնելու իրավունքից,
3) եթե օտարերկրացի բուժաշխատողը մասնագիտական պարտականությունները չկատարելու կամ ոչ պատշաճ կատարելու համար նախկինում ենթակվել է քրեական պատասխանատվության և դատվածությունը օրենքով սահմանված կարգով հանված կամ մարված չէ կամ վերջին մեկ տարվա ընթացքում ենթարկվել է վարչական պատասխանատվության,
4) եթե օտարերկրացի բուժաշխատողի կրթությունը չի համապատասխանում «Կրթության մասին» և «Բարձրագույն և հետբուհական մասնագիտական կրթության մասին» Հայաստանի Հանրապետության օրենքների և դրանց հիման վրա ընդունված նորմատիվ իրավական ակտերի պահանջներին:
12. Թույլտվության տրամադրումը մերժելու մասին Հայաստանի Հանրապետության առողջապահության նախարարի հրամանում պետք է հստակ նշվեն մերժման պատճառներն ու մերժման համար հիմք հանդիսացող իրավական հիմքերը: 
13. Թույլտվության կամ դրա մերժման մասին հրամանը հանձնվում է բժշկական կազմակերպությանը` եռօրյա ժամկետում` Վարչարարության հիմունքների և վարչական վարույթի մասին Հայաստանի Հանրապետության օրենքի 59-րդ հոդվածի 2-րդ մասով սահմանված կարգով:
14. Թույլտվության տրամադրումը մերժելու վերաբերյալ Հայաստանի Հանրապետության առողջապահության նախարարի հրամանը կարող է բողոքարկվել Վարչարարության հիմունքների և վարչական վարույթի մասին Հայաստանի Հանրապետության օրենքով սահմանված վարչական կամ դատական կարգով:

15. Թույլտվությունը չի կարող բժշկական կազմակերպության կողմից փոխանցվել այլ անձի կամ օգտագործվել այլ անձի կողմից:

16. Թույլտվությունը ստանալուց հետո բժշկական կազմակերպությունը պետք է ապահովի օտարերկրացի բուժաշխատողի կողմից գործունեություն ծավալելու վերաբերյալ լիազոր մարմնին Հայաստանի Հանրապետության կառավարության 2002 թվականի հունիսի 29-ի N 867 որոշման N 5 հավելվածի 18-րդ կետով սահմանված տեղեկացնելու պահանջը:
17. Մեկ անգամ Թույլտվություն ստացած բժշկական կազմակերպությունից, թույլտվության ժամկետի ավարտից հետո յուրաքանչյուր հաջորդ անգամ նույն օտարերկրացի բուժաշխատողին հրավիրելու և սույն կարգի 6-րդ կետով սահմանված պահանջները չփոփոխվելու դեպքում, նոր թույլտվություն չի պահանջվում և տրված թույլտվության ժամկետը երկարաձգվում է: Սույն դեպքում բժշկական կազմակերպությունը օտարերկրացի բուժաշխատողի կողմից մասնագիտական գործունեություն իրականացնելու մասին գրավոր տեղեկացնում է Նախարարությանը օտարերկրացի բուժաշխատողի կողմից մասնագիտական գործունեությունը սկսելուց առնվազն 15 աշխատանքային օր առաջ` հավաստելով սույն կարգի 6-րդ կետի պահանջները չփոփոխվելու վերաբերյալ և կցելով նախկինում տրված Թույլտվության ձևաթուղթը և օտարերկրյա իրավասու մարմնի կողմից օտարերկրացի բուժաշխատողին Հայաստանի Հանրապետությունում կարճաժամկետ գործունեություն իրականացնելուն նախորդող ամսվա դրությամբ տրված պատշաճ մասնագիտական գործունեության տեղեկանքը (certificate of good standing): 
18. Սույն կարգի 17-րդ կետով նախատեսված դեպքում Թույլտվության ժամկետը սույն կարգի 6-րդ կետով սահմանված պահանջները չփոփոխվելու և սույն կարգի 3-րդ կետով սահմանված ժամկետի սահմաններում երկարաձգվում է Հայաստանի Հանրապետության առողջապահության նախարարի հրամանով և ժամկետի երկարաձգման մասին Թույլտվության մեջ գրառում է կատարվում, իսկ Թույլտվության կորստի դեպքում տրամադրվում է նոր ձևաթուղթ: Թույլտվության երկարաձգման կամ դրա մերժման մասին հրամանը հանձնվում է բժշկական կազմակերպությանը` եռօրյա ժամկետում` Վարչարարության հիմունքների և վարչական վարույթի մասին Հայաստանի Հանրապետության օրենքի 59-րդ հոդվածի 2-րդ մասով սահմանված կարգով:  
19. Թույլտվության գործողությունը Հայաստանի Հանրապետության առողջապահության նախարարի հրամանով դադարում է, եթե՝
1) լրացել  է Հայաստանի Հանրապետության առողջապահության նախարարի հրամանով սահմանված Թույլտվության գործողության ժամկետը, բացառությամբ սույն կարգի 17-րդ կետով նախատեսված դեպքի,  
2) Թույլտվությունը ստանալուց հետո ի հայտ են եկել սույն կարգի 11-րդ կետի 2-4-րդ ենթակետերով նախատեսված հիմքերը,

3) բժշկական կազմակերպությունը չի կատարել սույն կարգի 16-րդ և 17-րդ կետերով սահմանված տեղեկացնելու պահանջը: 
Ձև N 1
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅՈՒՆ
ՕՏԱՐԵՐԿՐԱՑԻ ԲՈՒԺԱՇԽԱՏՈՂՆԵՐԻ ՄԱՍՆԱԳԻՏԱԿԱՆ 

ԿԱՐՃԱԺԱՄԿԵՏ ԳՈՐԾՈՒՆԵՈՒԹՅԱՆ 

Թ ՈՒ Յ Լ Տ Վ ՈՒ Թ Յ ՈՒ Ն N - - - X X - 0 0 0 0 0
Տրված_____  _______________ 20   թ.

	
	


Օտարերկրացի բուժաշխատողին հրավիրող անհատ ձեռնարկատիրոջ անունը, ազգանունը, բնակության վայրը կամ իրավաբանական անձի անվանումը, գտնվելու վայրը ____________________________________________________________
____________________________________________________________________________

Գործունեության իրականացման վայրը ____________________________________________________________________________
____________________________________________________________________________

Օտարերկրացի բուժաշխատողի  անունը, ազգանունը, անձնագրի տվյալները ________________________________________________________________________________________________________________________________________________________
Օտարերկրացի բուժաշխատողի կողմից իրականացվող բժշկական օգնության և սպասարկման տեսակը_______________________________________________________ ________________________________________________________________________________________________________________________________________________________

Թույլտվությունը ուժի մեջ է______________________________________________________

                                                                  (ժամկետը)
_______________________________________________________________________________

                                         (պաշտոնատար անձի անուն, ազգանուն, ստորագրություն )                     (Կ.Տ.)
Թույլտվության գործողության ժամկետը երկարաձգվել է_________________________

_______________________________________________________________________________
                                            (ժամկետը)
_______________________________________________________________________________

              (պաշտոնատար անձի անուն, ազգանուն, ստորագրություն)                                                    (Կ.Տ.)
Ձև N 2
ՀՀ առողջապահության նախարար
___________________________________

                                                                                              (անունը, ազգանունը)
Հ Ա Յ Տ
 
ԹՈՒՅԼՏՎՈՒԹՅՈՒՆ ՍՏԱՆԱԼՈՒ ՄԱՍԻՆ
 
1. Իրավաբանական անձի անվանումը կամ անհատ ձեռնարկատիրոջ անունը, ազգանունը_________________________________________________________________

________________________________________________________________________________________________________________________________________________________
 
2. Իրավաբանական անձի գտնվելու վայրը կամ անհատ ձեռնարկատիրոջ բնակության վայրը___________________________________________________________
________________________________________________________________________________________________________________________________________________________
3. Իրավաբանական անձի պետական գրանցման վկայականի (գրանցման) համարը կամ անհատ ձեռնարկատիրոջ հաշվառման վկայականի (հաշվառման) համարը □□□□□□□□□□□ □□□□□□□□□□□□
4. Գործունեության իրականացման վայրը, հեռախոսահամարը, էլեկտրոնային փոստի հասցեն (առկայության դեպքում) ________________________________________________________________________________________________________________________________________________________
____________________________________________________________________________
5. Իրավաբանական անձի կամ անհատ ձեռնարկատիրոջ կողմից իրականացվող բժշկական օգնության և սպասարկման լիցենզիայի սերիան, համարը, տրման օրը, ամիսը, տարին    
____________________________________________________________________________
____________________________________________________________________________
6. Իրավաբանական անձի կամ անհատ ձեռնարկատիրոջ կողմից հրավիրվող օտարերկրացի բուժաշխատողի անունը, ազգանունը, անձնագրի տվյալները__________________________________________________________________
____________________________________________________________________________
7. Իրավաբանական անձի կամ անհատ ձեռնարկատիրոջ կողմից հրավիրվող օտարերկրացի բուժաշխատողի կողմից իրականացվող բժշկական օգնության և սպասարկման տեսակը, որի թույլտվության հայտ է ներկայացվում ________________________________________________________________________________________________________________________________________________________
Կից ներկայացվող փաստաթղթերը`

 
1. իրավաբանական անձի կամ անհատ ձեռնարկատիրոջ կողմից լիազորված անձի կողմից Թույլտվության հայտ ներկայացվելու դեպքում` Հայաստանի Հանրապետության օրենքով սահմանված կարգով նրան տրամադրված լիազորագիրը,
2. իրավաբանական անձի կամ անհատ ձեռնարկատիրոջ կողմից հրավիրվող օտարերկրացի բուժաշխատողի անձը հաստատող փաստաթղթի պատճենը,
3. կրթության փաստը հավաստող փաստաթղթերի փոխադարձ ճանաչման մասին Հայաստանի Հանրապետության միջազգային պայմանագրի առկայության դեպքում՝ օտարերկրացու միջին մասնագիտական կամ բժշկական բարձրագույն և հետբուհական կրթության, մասնագիտական որակավորման փաստաթղթերը, իսկ Հայաստանի Հանրապետության միջազգային պայմանագրի բացակայության դեպքում Հայաստանի Հանրապետության օրենսդրությամբ սահմանված կարգով օտարերկրացի բուժաշխատողի բժշկական կրթության փաստը հավաստող փաստաթղթերի որակավորման ճանաչման մասին Հայաստանի Հանրապետության օրենսդրությամբ սահմանված կարգով տրված եզրակացությունը.
4. օտարերկրացի բուժաշխատողի գործունեության երկրում բժշկական գործունեությամբ զբաղվելու իրավունքի հավաստագիրը, լիցենցիան կամ արտոնագիրը (թույլտվությունը),

5. օտարերկրյա իրավասու մարմնի կողմից օտարերկրացի բուժաշխատողին Հայաստանի Հանրապետությունում կարճաժամկետ գործունեություն իրականացնելուն նախորդող ամսվա դրությամբ տրված պատշաճ մասնագիտական գործունեության տեղեկանքը (certificate of good standing):  

________________________________________________________________________________________________________________________________________________________
 (անհատ ձեռնարկատիրոջ կամ իրավաբանական անձի գործադիր մարմնի ղեկավարի ստորագրությունը, անունը, հայրանունը, ազգանունը)

 

_________ _______________ 20  թ.


 Կ. Տ
(առկայության դեպքում)
Հ Ի Մ Ն Ա Վ Ո Ր ՈՒ Մ

«ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ԳՈՐԾՈՂ ԿԱԶՄԱԿԵՐՊՈՒԹՅՈՒՆՆԵՐԻ ՆԱԽԱՁԵՌՆՈՒԹՅԱՄԲ ԿԱՄ ՀՐԱՎԵՐՈՎ ՕՏԱՐԵՐԿՐԱՑԻ ԲՈՒԺԱՇԽԱՏՈՂՆԵՐԻ ՄԱՍՆԱԳԻՏԱԿԱՆ ԿԱՐՃԱԺԱՄԿԵՏ ԳՈՐԾՈՒՆԵՈՒԹՅԱՆ ԹՈՒՅԼՏՎՈՒԹՅԱՆ ՏՐԱՄԱԴՐՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

1. Իրավական ակտի ընդունման անհրաժեշտությունը (նպատակը).
«Հայաստանի Հանրապետությունում գործող կազմակերպությունների նախաձեռնությամբ կամ հրավերով օտարերկրացի բուժաշխատողների մասնագիտական կարճաժամկետ գործունեության թույլտվության տրամադրման կարգը սահմանելու մասին» Հայաստանի Հանրապետության կառավարության որոշման նախագիծը (այսուհետ` Նախագիծ) մշակվել է «Բնակչության բժշկական օգնության և սպասարկման մասին» ՀՀ օրենքի 19.1-րդ հոդվածի 6-րդ մասի հիման վրա և ի կատարումն ՀՀ վարչապետի 2016 թվականի հունվարի 16-ի թիվ 15-Ա որոշման Հավելվածի 3-րդ կետի և պայմանավորված է օտարերկրացի ավագ և միջին բուժաշխատողների գործունեության նկատմամբ հսկողական մեխանիզմներ սահմանելու անհրաժեշտությամբ: 
2. Ընթացիկ իրավիճակը և խնդիրները. 
Նախագիծը մշակման անհրաժեշտությունը պայմանավորված է այն հանգամանքով, որ ներկայումս օտար պետություններից Հայաստանի Հանրապետություն են ժամանում օտարերկրացի բուժաշխատողներ՝ բժշկական օգնություն և սպասարկում իրականացնելու նպատակով, սակայն նրանց գործունեության նկատմամբ որևէ հսկողական մեխանիզմ սահմանված չէ, մասնավորապես, օտարերկրացի բուժաշխատողների կողմից իրենց երկրում իրականացվող գործունեության վերաբերյալ տեղեկություններ գրեթե չեն լինում, ինչը նշված անձանց կողմից ՀՀ-ում անբարեխիղճ գործունեության իրականացման ռիսկեր է պարունակում:

Նախագծով սահմանվում է ՀՀ-ում գործող կազմակերպությունների նախաձեռնությամբ կամ հրավերով օտարերկրացի բուժաշխատողների մասնագիտական կարճաժամկետ գործունեության թույլտվության տրամադրման ընթացակարգը՝ թույլտվության տրամադրման ժամկետը, հայտ ներկայացնելու համար անհրաժեշտ փաստաթղթերը, հայտի մերժման հիմքերը, թույլտվության  երկարաձգման հնարավորություն: Հայտին կցվող փաստաթղթերի ցանկում սահմանվում է նաև համապատասխան երկրում բժշկական գործունեության իրականացման իրավունքը հավաստող հավաստագիր ներկայացնելու պահանջը: Նշված փաստաթուղթը հավաստում  է, որ օտարերկրացի բուժաշխատողը իր երկրում ունի բժշկությամբ զբաղվելու իրավունք, և որ նրա՝ բժշկությամբ զբաղվելու իրավունքը կասեցված կամ արգելված չէ:   
3. Կարգավորման նպատակը և բնույթը.
Նախագծի նպատակն է կարգավորել «Բնակչության բժշկական օգնության և սպասարկման մասին» ՀՀ օրենքի 19.1-րդ հոդվածի 6-րդ մասով սահմանված Հայաստանի Հանրապետությունում գործող կազմակերպությունների նախաձեռնությամբ կամ հրավերով օտարերկրացի բուժաշխատողների մասնագիտական կարճաժամկետ գործունեության թույլտվության տրամադրման հետ կապված հարաբերությունները:
      4.Նախագծի մշակման գործընթացում ներգրավված ինստիտուտները և անձինք.

      Իրավական ակտի նախագիծը մշակվել է Հայաստանի Հանրապետության առողջապահության նախարարության աշխատակազմի իրավաբանական վարչության կողմից:

      5.  Ակնկալվող արդյունքը.

     Նախագծի ընդունման արդյունքում ակնկալվում է հսկողական մեխանիզմներ սահմանել Հայաստանի Հանրապետությունում օտարերկրացի ավագ և միջին բուժաշխատողների կողմից իրականացվող բժշկական օգնության և սպասարկման նկատմամբ և բացառել նրանց կողմից մասնագիտական պարտականությունների ոչ պատշաճ կատարումը: 
ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ԳՈՐԾՈՂ ԿԱԶՄԱԿԵՐՊՈՒԹՅՈՒՆՆԵՐԻ ՆԱԽԱՁԵՌՆՈՒԹՅԱՄԲ ԿԱՄ ՀՐԱՎԵՐՈՎ ՕՏԱՐԵՐԿՐԱՑԻ ԲՈՒԺԱՇԽԱՏՈՂՆԵՐԻ ՄԱՍՆԱԳԻՏԱԿԱՆ ԿԱՐՃԱԺԱՄԿԵՏ ԳՈՐԾՈՒՆԵՈՒԹՅԱՆ ԹՈՒՅԼՏՎՈՒԹՅԱՆ ՏՐԱՄԱԴՐՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ
«Հայաստանի Հանրապետությունում գործող կազմակերպությունների նախաձեռնությամբ կամ հրավերով օտարերկրացի բուժաշխատողների մասնագիտական կարճաժամկետ գործունեության թույլտվության տրամադրման կարգը սահմանելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախuերի և եկամուտների էական ավելացում կամ նվազեցում չի նախատեսվում:
ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ԳՈՐԾՈՂ ԿԱԶՄԱԿԵՐՊՈՒԹՅՈՒՆՆԵՐԻ ՆԱԽԱՁԵՌՆՈՒԹՅԱՄԲ ԿԱՄ ՀՐԱՎԵՐՈՎ ՕՏԱՐԵՐԿՐԱՑԻ ԲՈՒԺԱՇԽԱՏՈՂՆԵՐԻ ՄԱՍՆԱԳԻՏԱԿԱՆ ԿԱՐՃԱԺԱՄԿԵՏ ԳՈՐԾՈՒՆԵՈՒԹՅԱՆ ԹՈՒՅԼՏՎՈՒԹՅԱՆ ՏՐԱՄԱԴՐՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ  ՆՈՐ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԿԱՄ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ  ԱՆՀՐԱԺԵՇՏՈՒԹՅԱՆ ՄԱՍԻՆ
«Հայաստանի Հանրապետությունում գործող կազմակերպությունների նախաձեռնությամբ կամ հրավերով օտարերկրացի բուժաշխատողների մասնագիտական կարճաժամկետ գործունեության թույլտվության տրամադրման կարգը սահմանելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտի ընդունման անհրաժեշտություն չկա:
